
(əvvəli 1-ci səhifədə)
Azərbaycan Prezidentinin nitqində 

səslənən bu məqamla bağlı onu deyək 
ki, tarixi Zəfərimiz təkcə silah gücünə 
qazanılan qələbə deyildi, həm də 
Azərbaycan diplomatiyasının misilsiz 
uğuru, Silahlı Qüvvələrimizin döyüş ru-
hunun təntənəsi, Xalq-Prezident sarsıl-
maz birliyinin ifadəsi idi.

Məhz bu əsas amillər– dövlətimizin 
başçısının müdrik diplomatiyası, xalqın 
sıx vəhdəti, ordumuzun güc-qüdrəti,  
haqq-ədalətin ölkəmizin tərəfində olma-
sı sayəsində Vətən müharibəsində işğal-
çıya sarsıdıcı zərbə vuruldu. Bir sözlə, 
Azərbaycan Respublikasının suveren-
liyi və ərazi bütövlüyü uğrunda gedən 
mübarizədə qəhrəmanlıq göstərən 
əsgər və zabitlərimizin, arxa cəbhədə 
çalışan mülki şəxslərin, bütövlükdə 
xalqımızın əzm və iradəsi, bir yumruq 
kimi birlik və həmrəyliyi düşmənin ağır 
məğlubiyyəti ilə nəticələndi.  

Ermənistanın bu müharibədə rüs-
vayçı məğlubiyyətlə üzləşməsində həm 
də düşmənin Azərbaycan xalqının Qara-
bağ sevgisinin, Vətən məhəbbətinin nə 
qədər güclü olduğunu dərk etməməsi 
əsas rol oynadı. Dövlətimizin başçısının 
vurğuladığı kimi, “onlar bilmirdilər ki, bu 

gün Azərbaycan Ordusu, Azərbaycan 
vətəndaşı nəyə qadirdir. Bilmirdilər 
ki, bizi o qələbəyə aparan həm gücü-
müzdür, texniki təchizatımızdır, həm 
də mənəvi ruhumuzdur. Bilmirdilər ki, 
Azərbaycan xalqı bütün bu illər ərzində 
bir arzu ilə yaşayır ki, öz dədə-baba 
torpağına qayıtsın. Bütün bu amillər və 
digər amillər bu qələbəni şərtləndirdi”.

Burada mühüm bir məqama da 
nəzər salmaq istərdik. Vətən savaşın-
da qəhrəmanlıqla döyüşərək, şəhidlik 
zirvəsinə ucalan igid övladlarımızın qi-
sası döyüş meydanında alındı, qanları 
yerdə qalmadı, bu isə onların yaxınları, 
qohumları, bütün Azərbaycan xalqı üçün 
təsəlli oldu.     

İkinci Qarabağ müharibəsində həlak 
olanların böyük əksəriyyəti gənc nəslin 
nümayəndələri idi.   Dövlətimizin baş-
çısının vurğuladığı kimi “onların heç 
biri Qarabağda olmamışdı, bu diyarı 
görməmişdilər, amma onların qəlbində 
yaşayan milli ruh, ədalət və Vətən sev-
gisi onları ölümə aparırdı...”. 

Prezident İlham Əliyev Qaraxanbəyli 
kəndinin yaxınlığında  abidənin də  
şəhidlərimizin şərəfinə ucaldıldığını bil-
dirib. Ölkə rəhbəri bu abidənin, bu qaya 
parçasının adı çəkilən kənd və digər beş 

yaşayış məntəqəsinin İkinci Qarabağ 
müharibəsinin ilk günündə azad edil-
diyini, ilk şəhidlərinin də məhz burada, 
bu yerdə şəhadətə qovuşduqlarını xatır-
ladıb. Dövlətimizin başçısı daha sonra 
deyib: “Bu abidənin  yanında düşmənin 
səngəri yerləşirdi. Bu istiqamətdə beş-
altı müdafiə xətti mövcud idi. Azərbaycan 
əsgəri, Azərbaycan zabiti bu müdafiə 
xəttini və bundan sonrakı müdafiə 
xətlərini yarmaq üçün ölümə gedirdi. 
Sözün əsl mənasında, ölümə gedirdi, öz 
canını fəda edirdi ki, üçrəngli Bayrağı-
mız Şuşada və o vaxt işğal altında olan 
digər bütün torpaqlarda dalğalansın. Öz 
canını fəda edirdi ki, Azərbaycan xalqı 
ləyaqətini bərpa etsin, ədaləti bərpa et-
sin və xalqımız öz torpaqlarına qayıtsın”.

Ölkə rəhbəri çıxışında bildirib ki, 
Vətən müharibəsində Azərbaycan Ordu-
sunun hər gün irəliləyərək, dayanmadan, 
durmadan, usanmadan hərəkət edərək, 
hər gün qan tökərək, şəhidlər verərək 
irəliyə-Zəfərə doğru getdi. Məhz belə 
şücaətin, qəhrəmanlığın nəticəsində 44 
gün ərzində 300-ə yaxın şəhər və kənd 
düşməndən azad edildi. Düşmən isə  
məcbur olub kapitulyasiya aktını imzala-
yaraq məğlubiyyəti ilə barışdı və o vaxt 
hələ işğal altında olan torpaqlardan çıx-
mağa məcbur oldu. 

Ordumuz müharibədə ləyaqətlə 
davrandı. Azərbaycan Ermənistandan 
fərqli olaraq, XXI əsrdə necə savaş 
apardığını, döyüşlərdə müasir üsullara 
üstünlük verdiyini, mülki əhaliyə, inf-
rastruktura  heç bir xətər yetirmədiyini, 
cəmi 44 gün ərzində Ermənistan hərbi 
birləşmələrini tamamilə sıradan çıxardı-
ğını bütün dünyaya nümayiş etdirdi. Bu 
möhtəşəm  Zəfər isə xalqımızın böyük-
lüyü, qələbəyə inamı, yazının əvvəlində 
vurğulandığı kimi, Xalq-Prezident 
vəhdəti sayəsində reallaşdı.

Qarabağ münaqişəsinin həll 
edilməsinə, torpaqlarımızın erməni fa-
şizminin əsarətindən xilas olunmasına 
ölkə Prezidenti fəaliyyətində daim prio-
ritet istiqamət kimi yanaşıb. Dövlətimizin 
başçısı istər işğal illərində, istərsə də 
postmünaqişə dövründə bu məsələnin 
ədalətli şəkildə reallaşmasına bütün 
gücünü, bilik və bacarığını yönəldib. 
Əlbəttə, haqq mübarizəsində, qələbənin 
qazanılmasında Xalq-Prezident birliyi 
başlıca amilə çevrilib, qarşıya qoyulan 
müqəddəs vəzifənin gerçəkləşdirilməsini 
şərtləndirib. Təbii ki, Prezident İlham 
Əliyevin ordu quruculuğunun sürətlə 
aparılmasını, Silahlı Qüvvələrimizin 

beynəlxalq standartlara uyğun qurul-
masını,  bununla bərabər, gənc nəslin 
vətənpərvərlik, düşmənə nifrət, Vətənə 
sədaqət ruhunda tərbiyə olunmasını, 
respublikamızın güclənməsi naminə 
davamlı iqtisadi islahatların reallaşdı-
rılmasını diqqətdə saxlaması xalqımızı 
Zəfərə, uğura addım-adım yaxınlaşdırıb 
və nəhayət, 30 illik mənasız danışıqlar 
başa çatıb. 

Beləliklə, haqq-ədalət, beynəlxalq 
hüquq, BMT-nin məlum qətnamələri 
hərbi güc yolu ilə həllini tapıb. 
Azərbaycan bununla da bütün dünyaya 
böyük və güclü xalq olduğunu nümayiş 
etdirib, heç vaxt işğalla barışmaq fikrinə 
düşmədiyini sübuta yetirib. 

Yeri gəlmişkən,  istər işğal 
dövründə, istərsə də müharibə 
günlərində Ermənistanla ədalətsizliyi 
bölüşən qüvvələrin hərəkətləri göstərdi 
ki, Azərbaycan təkcə qəsbkarla, dünya 
erməniliyi ilə deyil, həm də bu ölkənin 
himayədarları ilə müharibə aparıb və 
bu mübarizədə parlaq qələbə əldə edib. 
Bax, elə buna görə də dövlətimizin baş-
çısının bildirdiyi kimi, savaşda tarixi 
əhəmiyyətə malik Zəfər qazanılıb: “Biz 
sübut etmişik ki, ölümə getməyə hazı-
rıq, öldü var, döndü yoxdur. Müstəqillik 
dövründə vətənpərvərlik ruhunda 
yetişən gənclərimiz ölümə gedirdilər, 
bilərəkdən ölümə gedirdilər Vətən uğ-
runda”.

Ermənistan işğal dövründə Qarabağ 
və Şərqi Zəngəzur iqtisadi rayonlarında 
təbii sərvətlərimizi talamaqla bərabər, 
kənd və şəhərlərimizi də Yer üzündən 
silib. Tamamilə dağılan Ağdam xarici 
ekspertlər, jurnalistlər tərəfindən Xiro-
simaya bənzədilib. Bütün infrastruktur 
sistemi dağıdılıb, yaşayış evləri, inzi-
bati binalar sökülərək, daşları satılıb. 
Mədəni-tarixi abidələr xaraba qoyulub. 
Məzarlıqlardakı qəbirlər qazılaraq, dün-
yasını dəyişən insanların qızıl dişləri 
çıxarılıb. Vətən müharibəsindən sonra 
hər bir xarici qonaq bütün bu rəzilliyin, 
vəhşiliyin, barbarlığın şahidi olub. 

Bax, elə bu erməni rəzilliyinə görə, 
dövlətimizin başçısı haqlı olaraq bil-
dirib ki, Azərbaycan İkinci Qarabağ 
müharibəsində təkcə işğalçını yox, 
faşizmi də məhv edib. Vətən savaşı 
günlərində də düşmən cəllad xarakterini 
bir daha büruzə verərək, şəhərlərimizi 
ballistik raketlərlə atəşə tutub, dinc 
sakinlərimizi qətlə yetirib.    

Vaqif BAYRAMOV, “Xalq qəzeti”

Gələcək nəsillər bu şanlı 
tarixlə fəxr edəcəklər Yeni media subyektlərinin  

reyestri necə aparılacaq?
– “Media haqqında” qanunun 62.2-ci və 

62.3-cü maddələrinə əsasən, çap mediası və 
onlayn media subyekti fəaliyyətə başlamaz-
dan 7 gün əvvəl Media Reyestrinin aparılması 
qaydalarına uyğun olaraq Agentliyə müraciət 
etməlidirlər. Daha sonra onların müraciətlərinə 
qeyd edilən qanunvericiliklə nəzərdə tutu-
lan qaydada və müddətdə baxılaraq müvafiq 
məlumat veriləcək. 

Qanunun 78.3-cü maddəsinə görə isə qa-
nun qüvvəyə minənədək fəaliyyət göstərən 
çap mediası və onlayn media subyektləri 
Media Reyestri formalaşdığı tarixdən 6 ay 
müddətində Agentliyə müraciət etməlidir. 
Beləliklə, hazırda fəaliyyət göstərən media 
subyektlərinin reyestrə müraciət etmək üçün 
6 ay vaxtı olacaqdır.

Audiovizual media subyektləri isə 
fəaliyyətə başlamaq üçün Audiovizual Şu-
radan lisenziya almalıdırlar. Qanuna görə, 
onların məlumatlarının Media Reyestrinə da-
xil edilməsi də  Audiovizual Şuraya həvalə 
olunub. Odur ki, məhz Şuranın müvafiq 
müraciətindən sonra Medianın İnkişafı Agent-
liyi həmin subyektləri Media Reyestrinə 
daxil edəcək və onlara Media Reyestri 
Şəhadətnaməsi verəcək.

Media Reyestri xidmətinin rəhbəri 
jurnalistlərin Media Reyestri ilə bağlı açıq-
lamasında isə qeyd edib ki, bunun üçün 

qanunla nəzərdə tutulan tələblərdən biri 
onun ali təhsilinin vacib olmasıdır:

– Bu tələb jurnalistika sahəsində ali təhsilin 
olmasını nəzərdə tutmur, yəni istənilən sahədə 
ali təhsil almış şəxs bu tələbə uyğun hesab 
edilir. Bu yanaşma beynəlxalq təcrübədən irəli 
gəlir. Belə ki, dünyada kifayət qədər məşhur 
media nümayəndəsi var ki, ixtisası tamamilə 
fərqlidir.

O ki qaldı fərqli ixtisas sahiblərinin jurna-
listika baxımından peşəkarlığı məsələsinə, 
həmin şəxsin Media Reyestrinə qəbul olun-
ması üçün tələblərdən biri də jurnalistika 
sahəsində, ən azı 3 il təcrübəyə malik olma-
sıdır. Düşünürük ki, 3 illik təcrübə onun bu 
peşənin xüsusiyyətlərini mənimsəməsi üçün 
kifayət edər.

“Xalq qəzeti”

Xəbər verdiyimiz kimi, Azərbaycan Respublikası Prezidentinin 26 sentyabr 
2022-ci il tarixli  fərmanı ilə ölkəmizdə “Media Reyesterinin aparılması qay-
daları” təsdiq edilmişdir. Medianın İnkişafı Agentliyinin Media Reyestri 

xidmətinin rəhbəri Cahangir Həsənli yeni yaranacaq media subyektlərinin reyestrə 
daxil olma məsələsi ilə bağlı KİV-ə açıqlamsında bildirib: 

Dünya azərbaycanlıları Vətən müharibəsi 
şəhidlərini ehtiramla yad ediblər 

Dünyanın müxtəlif ölkələrində fəaliyyət göstərən Azərbaycan diaspor 
təşkilatları 27 Sentyabr Anım Günü ilə əlaqədar çoxsaylı tədbirlər keçirib, 
şəhidlərimizin xatirəsini ehtiramla yad ediblər. Bu barədə Diasporla İş üzrə 

Dövlət Komitəsindən mediaya verilən məlumatda bildirilir:

Şimali İrlandiyanın Belfast şəhərində ya-
şayan Azərbaycan icması 27 Sentyabr Anım 
Günü ilə əlaqədar məlumatlandırma akiyası 
keçirib. 

Parlament binasının (Stormont) önündə 
baş tutan aksiya Britaniya Azərbaycanlıları 
Koordinasiya Şurasının Şimali İrlandiya üzrə 
əlaqələndiricisi Pərvanə Ağazadənin təşkilatçılığı 
ilə gerçəkləşdirilib.

Aksiya zamanı 44 günlük Vətən müha-
ribəsinin tarixi, Ermənistanın hərbi-siyasi 
rəhbərliyinin göstərişi ilə cəbhə xəttindən uzaqda 
yerləşən Gəncə, Bərdə və digər şəhərlərimizdəki 
yaşayış məntəqələrinin raketlərlə bombard-
man etməsi, eləcə də Ermənistanın törətdiyi 
təxribatlar barədə məlumatı əks etdirən bukletlər 
yerli sakinlərə paylanılıb.

Helsinkidə fəaliyyətə başlayan Azərbay-
can Evində 27 Sentyabr Anım Günü ilə 
əlaqədar Vətən müharibəsi şəhidləri yad edi-
lib. 

Şəhidlərimizin xatirəsinə həsr olunmuş 
guşədəki monitorda 44 günlük müharibədə həlak 
olan şəhidlərimizin sayı göstərilib. Mərasimdə 
torpaqlarımızın erməni işğalından azad edilməsi, 
Azərbaycanın ərazi bütövlüyünün bərpa olunma-
sı, üçrəngli bayrağımızın işğaldan azad edilmiş 
Qarabağda yenidən ucaldılması naminə canla-
rından və qanlarından keçmiş Vətən övladları 
anılıb.

Monitorda Vətən müharibəsinin başlanma-
sının birinci ildönümü ilə əlaqədar Prezident, 
Ali Baş Komandan İlham Əliyevin və ölkəmizin 
 Birinci vitse-prezidenti Mehriban xanım 
Əliyevanın iştirakı ilə Bakıda təşkil olunmuş 
“Anım yürüşü”ndən fotolar, Qarabağın azadlıq 
rəmzi olan “Xarı-bülbül” çiçəyinin təsviri nümayiş 
etdirilib. Anım guşəsində güllər düzülüb, şamlar 
yandırılıb.

İsveçin Höteborq şəhərində yaşayan 
Azərbaycan icması 27 Sentyabr Anım Günü 
ilə əlaqədar mərasim keçirib. 

“Azərbaycan Qarabağ Azadlıq Mərkəzi”nin 
və Höteborq Azərbaycan Evinin təşkilatçılığı 
ilə baş tutan mərasimdə ölkəmizin ərazi bütöv-
lüyü və sərhədlərinin toxunulmazlığı uğrunda 
canlarından keçmiş şəhidlərimizin əziz xatirəsi 
bir dəqiqəlik sükutla yad edilib. Tədbirdə çı-
xış edən mərkəzin sədri Ülviyyə Nəcəfova və 
başqaları bildiriblər ki, iki il öncə Ermənistanın 
ölkəmizə qarşı başlatdığı hərbi təcavüzə Si-
lahlı Qüvvələrimizin 44 günlük sarsıdıcı cava-
bı Azərbaycan dövlətinin tarixinə qızıl hərflərlə 
həkk olunub: “Xalqımız heç zaman Ali Baş Ko-
mandan İlham Əliyevin rəhbərliyi ilə mübariz 
övladlarımızın nümayiş etdirdiyi qəhrəmanlığı 
unutmayacaq! Azərbaycan Bayrağının işğal-
dan azad edilmiş torpaqlarımızda yenidən dal-
ğalandırılması xalqımıza bəxş edilmiş misilsiz 
səadətdir”.

Sonra şəhidlərimizə həsr olunmuş şeirlər və 
mahnılar səsləndirilib. Tədbir çərçivəsində təşkil 
edilən guşədə Vətən müharibəsi şəhidlərinə 
həsr olunmuş fotomateriallar nümayiş etdirilib, 
güllər düzülüb və şamlar yandırılıb.

Macarıstanda fəaliyyət göstərən Buda-
peşt Azərbaycan Evində də 27 Sentyabr Anım 
Günü ilə əlaqədar mərasim keçirilib. 

Tədbirdə ölkəmizin ərazi bütövlüyü uğrunda 
canlarından keçmiş şəhidlərimizin əziz xatirəsi 
bir dəqiqəlik sükutla yad edilib. Azərbaycan Evi-
nin rəhbəri İbrahim Səfərli xatırladıb ki, iki il öncə 
– sentyabrın 27-də Ermənistanın xaincəsinə 
Azərbaycana hücumu nəticəsində 44 günlük 
Vətən müharibəsi başlanıb. Prezident, Ali Baş 
Komandan İlham Əliyevin rəhbərliyi ilə Silahlı 
Qüvvələrimiz 44 gün ərzində düşmənə sarsı-
dıcı zərbə vuraraq, Azərbaycanın əzəli torpaq-
larının 30 ilə yaxın çəkən erməni işğalına son 
qoyub. Ölkəmizə parlaq qələbə qazandıran, 
Azərbaycanın üçrəngli bayrağının yenidən Qara-
bağda ucaldılmasına səbəb olan şəhidlərimizin 
və qazilərimizin qəhrəmanlığının heç bir zaman 
unudulmayacağı vurğulanıb.

Sonra Macarıstanda yaşayan və təhsil alan 
soydaşlarımız Kamil Şükürov (piano), Ramil Şü-
kürov, Kamal Aslan və Nazim Musabəylinin ifa-
sında şəhidlərimizə həsr olunmuş şeir və mahnı-
lar səsləndirilib. Tədbir çərçivəsində anım guşəsi 
təşkil edilib.

Niderlandın Rotterdam şəhərində 27 Sent-
yabr Anım Günü ilə əlaqədar tədbir keçirilib. 

Benilüks Azərbaycanlıları Konqresinin 
təşkilatçılığı ilə “Qarabağ” idman klubunun 
ofisində baş tutan tədbirdə Azərbaycan və 
türk icmalarının nümayəndələri iştirak ediblər. 
Azərbaycanın Dövlət Himninin səsləndirilməsi 
ilə başlayan tədbirdə ölkəmizin ərazi bütövlüyü 
uğrunda canlarından keçmiş şəhidlərimizin əziz 
xatirəsi bir dəqiqəlik sükutla yad edilib, ruhlarına 
dualar oxunub. Ardınca Vətən müharibəsindən 
bəhs edən sənədli film nümayiş olunub.

Tədbirdə çıxış edən Benilüks  Azərbaycanlıları 
Konqresinin sədri Elsevər Məmmədov və başqa-
ları Ermənistanın ölkəmizə qarşı başlatdığı hərbi 
təcavüzə iki il öncə Silahlı Qüvvələrimizin 44 gün 
ərzində sarsıdıcı cavab verməsindən, bu parlaq 
qələbədən böyük qürur hissi keçirdiklərindən 
söz açıblar. Prezident, Ali Baş Komandan İlham 
Əliyevin rəhbərliyi ilə rəşadətli hərbçilərimizin 
Azərbaycan Bayrağını yenidən işğaldan azad 
edilmiş torpaqlarımızda ucaltması tarixi ədalətin 
bərpası kimi qiymətləndirilib. Şəhidlərimizin heç 
bir zaman unudulmayacağı bir daha vurğulanıb.

Hazırladı:  
T.RÜSTƏMOV,  

“Xalq qəzeti”

Qalib ordunun “Dəmir yumruğ”u
Sentyabrın 27-də Dövlət Sərhəd Xidmətində (DSX) müqəddəs 

torpaqlarımızın düşmən tapdağından azad olunması uğrunda 
Vətən müharibəsində qəhrəmancasına döyüşmüş, üçrəngli 

Zəfər bayrağımızı azad edilən torpaqlarda dalğalandırmış, ölkəmizin 
ərazi bütövlüyü yolunda canlarını fəda etmiş əsgər və zabitlərimizə, 
bütün şəhidlərimizə əbədi ehtiramın ifadəsi olan Anım Gününün 
ikinci ildönümü münasibətilə tədbir keçirilib.

DSX-nin mətbuat mərkəzindən 
AZƏRTAC-a bildirilib ki, Dövlət Himni-
nin səsləndirilməsi ilə başlayan tədbirdə 
Dövlət Sərhəd Xidmətinin rəisi ge-
neral-polkovnik Elçin Quliyev, Vətən 
müharibəsində xalqımızın yenilməzliyini, 
Prezident, Silahlı Qüvvələrin müzəffər 
Ali Baş Komandanı İlham Əliyevin 
ətrafında xalq-dövlət-ordu birliyinin sar-
sılmaz vəhdətini, Azərbaycan Respub-
likasının Silahlı Qüvvələrinin qüdrətini, 
Zəfərimizi və şəhidlərimizin əziz 

xatirəsini tərənnüm edən “Dəmir yum-
ruq” abidə kompleksinin açılışını edib.

Sonra tədbirdə torpaqlarımızın azad-
lığı uğrunda şəhidlik zirvəsinə yüksəlmiş 
hərbi qulluqçuların əziz xatirəsi hərbi or-
kestr tərəfindən “Təzim” marşının ifası 
ilə bir dəqiqəlik sükutla anılıb.

General-polkovnik Elçin  Quliyev 
tədbirdə tariximizin ən böyük 
sərkərdəsi, Azərbaycan Prezidenti, 
Silahlı Qüvvə lərin müzəffər Ali Baş Ko-
mandanı İlham Əliyevin rəhbərliyi ilə 
“Dəmir yumruq” əməliyyatı nəticəsində 
30 illik  işğala son qoyularaq ərazi bü-
tövlüyümüzün bərpa olunduğunu, 44 
gün davam edən Vətən müharibəsinin 
Azərbaycan  Respublikasının Ermə-
nistan üzərində parlaq qələbəsi ilə 
başa çatdığını, tarixi Zəfərimizin təmin 
edildiyini vurğulayıb.

Vətən müharibəsi zamanı Dövlət 
Sərhəd Xidmətinin qarşısında müzəffər 
Ali Baş Komandanımız tərəfindən qo-
yulmuş döyüş tapşırıqlarının uğurla icra 
olunduğu, Azərbaycan sərhədçilərinin 
qəhrəmanlıq və şücaət göstərmələri 
qeyd edilib.

Torpaqlarımızın azad edilməsi uğ-
runda apardığımız haqq savaşında Si-
lahlı Qüvvələrimizin, o cümlədən DSX-
nin heyəti arasında şəhidlik zirvəsinə 
yüksələn hərbçilərin fədakarlığının yad-

daşlardan heç bir zaman silinməyəcəyi, 
axıtdıqları qanları ilə müqəddəs tor-
paqlarımızı Vətənə qovuşduran 
qəhrəmanlarımızın əziz xatirələrinin hər 
zaman qürur və ehtiramla yad ediləcəyi, 
onların gələcək nəsillərə qoyduğu 
qəhrəmanlıq mirasının daim uca tutula-
cağı vurğulanıb.

DSX-nin bütün hərbi hissə və 
bölmələrində Anım Gününün ikinci il-
dönümü ilə əlaqədar tədbirlərin keçi-
rildiyi qeyd edilib, həmçinin şəhidlərin 
xatirələrinin əbədiləşdirilməsi, on-
ların ailələrinin və qazilərin sosial 
müdafiəsinin dövlət siyasətinin əsas 
istiqamətlərindən olduğu bildirilib.

Vətən müharibəsində işğalçı düşmən 
qüvvələrinə qarşı fədakarlıqla döyüşən 
sərhədçilərin bu gündə səngərdə və 
sərhəddə böyük əzmlə xidmət apar-

dıqları, ərazi bütövlüyü bərpa edilmiş 
ölkəmizin bütün hüdudları boyunca 
dövlət sərhədlərinin toxunulmazlığının 
qətiyyətlə təmin olunduğu, milli maraq-
larımızın ən yüksək səviyyədə müdafiə 
edildiyi ifadə olunub.

Tədbirdə Prezident, müzəffər Ali 
Baş Komandan İlham Əliyevin 2007-ci il 
12 iyun tarixli sərəncamı ilə yaradılmış 
Dövlət Sərhəd Xidməti Akademiyasının 
vətəninə, xalqına və dövlətinə sadiq 
peşəkar sərhədçi zabitlərin yetişdiril-
məsində əhəmiyyətli rolu qeyd edilib.

Vətən müharibəsində ölkəmizin 
ərazi bütövlüyünün bərpa olunduğu 
müqəddəs savaşda DSX-nin qarşısında 
qoyulmuş döyüş tapşırıqlarının layiqincə 
icra edildiyi, Azərbaycan sərhədçilərinin 
göstərdikləri igidlik nümunələri vurğula-

nıb, “Vətən Müharibəsi Qəhrəmanı” adı-
na layiq görülmüş sərhədçilər sırasın-
da 4 hərbi qulluqçunun Dövlət Sərhəd 
Xidməti Akademiyasının məzunu olması 
xüsusi olaraq bildirilib.

Çıxışda dövlətimizin ərazi bütövlüyü 
təmin edildikdən, Ermənistanla dövlət 
sərhədi işğaldan azad olunduqdan son-
ra bu ərazilərdə dövlət sərhədlərimizin 
mühafizəsinə DSX-nin Akademiyası-
nın məzunu olan sərhədçi-zabitlərin öz 
önəmli töhfələrini verəcəklərinə, milli 
maraqlarımızın təmin edilməsi üzrə bü-
tün tapşırıqları ən yüksək səviyyədə icra 
edəcəklərinə əminlik ifadə olunub. 

Anım mərasiminin sonunda Dövlət 
Sərhəd Xidmətinin şəxsi heyəti Vətən 
müharibəsinə həsr olunmuş “Dövlət 
xətti” sənədli filmini izləyib.

